
Тул çутăлать 

 

Çăлтăрсем сÿнеççĕ 

Ерипен, тирпейлĕн,  

Уйăх шуса çитрĕ  

Çÿллĕ тÿпене. 

Халĕ çĕкленес пек 

Вашават хĕвелĕ 

Тухăçа илемлĕн 

Çулăм ÿкерет. 

 

Улăхра, шăрçа пек,  

Кĕмĕлĕн-мерченĕн 

Чăмăртанчĕ сывлăм –  

Çакăттăм мăя. 

Эреветлĕ шăпчăк 

Уншăн хĕпĕртенĕ,  

 Эх, юрри-çке уççăн 

Чÿхенсе каять... 

Пахчари шап-шурă 

Çеçке çурнă çĕмĕрт,  

Ĕç çине васканăн 

Ыйхине сирет. 

Вăл та пĕлет пулĕ 

Чаплă пирĕн ĕмĕр 

Хапăллатпăр эпĕр 

Çак хавас ире. 

